
Ficha técnica 
 

Localización 

Denominación C.I.M DE SANTIAGO DE COMPOSTELA 

Titularidade MUNICIPAL Dependencia ALCALDÍA 

Enderezo RÚA DE ISAAC DÍAZ PARDO, Nº 4 C.P. 15705 

Localidade SANTIAGO DE COMPOSTELA Provincia A CORUÑA 

Teléfonos 981- 542465 Móbil 660309731 

Correo electrónico cim@santiagodecompostela.gal 

Área de influencia SANTIAGO 

Ano de inicio de actividade 2005  

Períodos interrupción NINGÚN 

Prestación do servizo 

Días e horario de atención a usuarias/os DE LUNS A VENRES DE 8:00 A 15:00 HORAS 

Días e horario de asesoramento xurídico DE LUNS A VENRES DE 8.00  A 15:00 HORAS 

Días e horario de atención psicolóxica DE LUNS A VENRES DE 8:00 A 15:00 HORAS 

Días e horarios de atención social DE LUNS A VENRES DE 8:00 A 15:00 HORAS 

Persoal 

Asesora Xurídica Datos contidos na solicitude 
e na xustificación da 
subvención 2024. 

   Directora 
NON 

 

Persoal Laboral Fixo  

Psicóloga  Datos contidos na solicitude 
e na xustificación da 
subvención 2024. 

   Directora  
 

NON 
 

Persoal Laboral Fixo  

Outro persoal do CIM  Cat. profesional/tipo contrato/salario bruto mensual 

• DIRECTORA (Licenciada en Dereito. 

Funcionaria de Carreira). 

• TRABALLADORA SOCIAL (Axente de 

Igualdade. Persoal Laboral Fixo).  

• ADMINISTRATIVO(Funcionario 

Interino). 

 
 

Os datos relativos a este apartado, están incluídos na 

solicitude de subvención ao abeiro da RESOLUCIÓN do 

29 de novembro de 2023, da Secretaría Xeral da 

Igualdade, pola que se establecen as bases reguladoras 

das subvencións ás entidades locais da Comunidade 

Autónoma de Galicia para a promoción da igualdade para 

o ano 2024.  

DOG Núm.5 do Luns, 8 de xaneiro de 2024. 

 Orzamentos 

Custo anual (€) 
    Financiamento   
        propio (€)                  

Ingresos doutras administracións 
(tipo/finalidade/€) 

 
Os datos relativos a este apartado, están incluídos na 

solicitude de subvención ao abeiro da RESOLUCIÓN 

do 29 de novembro de 2023, da Secretaría Xeral da 

Igualdade, pola que se establecen as bases 

reguladoras das subvencións ás entidades locais da 

Comunidade Autónoma de Galicia para a promoción 

da igualdade para o ano 2024.  

DOG Núm.5 do Luns, 8 de xaneiro de 2024. 

 

Para o programa CIM o Concello de 

Santiago de Compostela non recibe 

máis axuda que a proporcionada a 

través da convocatoria anual de 

subvencións da Secretaría xeral de 

Igualdade da Xunta de Galicia.. 

2.  ACTIVIDADES DESENVOLVIDAS: (organizadas polo CIM). 

Identificación da 
actividade 

ACTOS CONMEMORATIVOS DO DÍA 8 DE MARZO. “DÍA 

INTERNACIONAL DA MULLER: CONSTRUAMOS O TERMO 

FEMINISTA DE COMPOSTELA”. 

Lugar e datas de 
realización 

PRAZA DO OBRADOIRO, PAZO DE RAXOI, AUDITORIO DE GALICIA 

E CENTROS SOCIOCULTURAIS. 

MARZO, ABRIL E MAIO  DE 2024. 

Núm. de participantes 

PÚBLICO OBXECTIVO CIDADANIA EN XERAL.  

Descrición do contido da actividade 

 

Programa 2024: 

"Construamos o termo feminista de Compostela"  materializouse nunha serie de 

encontros participativos que se desenvolveron ao longo dos meses de marzo, abril e 

maio.  

O Concello de Santiago fixo tamén un recoñecemento a varias mulleres que son referente 

da cidade tanto pola súa traxectoria profesional como vital, no acto "Mulleres de 

Compostela 2024" que tivo lugar na Sala Mozart do Auditorio de Galicia o xoves 7 de 

marzo ás 19:30 h.  

O día do 8 de marzo, o Pazo de Raxoi acolleu a lectura do manifesto e a entrega do 

Premio Xohana Torres 2023. 

A alcaldesa salientou que coa nova campaña "Construamos o termo feminista de 

Compostela", o Concello de Santiago pretendeu ir "alén do propio día 8 de marzo" e 

amosar "o compromiso continuo coa loita contra a discriminación das mulleres" de xeito 

"colectivo e cooperativo" xunto co movemento asociativo compostelán.  

Con este obxectivo, o Goberno municipal puxo en marcha un "proceso participativo" no 

que se debateron unha serie de cuestións e temas concretos para así recoller toda "a 

enerxía, a forza, o traballo e as ideas" do movemento feminista para o seu 

desenvolvemento posterior e "redefinir as políticas feministas e de igualdade que se fagan 

desde a propia institución municipal". 

"Construamos o termo feminista de Compostela" . 

Esta iniciativa permiteu abrir "espazos de encontro e de diálogo" ao redor da construción 

do 'termo feminista de Compostela', un concepto que está vinculado tanto ao ‘termo’ 

municipal do Concello, como ao de ‘remate’, co propósito de que a cidade se consolide 

como un "espazo feminista que sexa un ben colectivo, non só para as mulleres, se non 

tamén para a conxunto da sociedade". Articulouse como un "convite en positivo" dirixido 

tanto aos colectivos feministas como á cidadanía en xeral para participar nunha serie de 

encontros ao redor de distintos temas e ideas. A cita de arranque tivo lugar o 11 de marzo 

baixo o título "Cultivar o termo feminista de Compostela" que serviu a modo de 

presentación da iniciativa e das persoas participantes e sentou as bases do proceso que 

se desenvolveu noutros catro encontros, cada un deles centrado nun tema diferente. O do 

22 de marzo foi sobre a memoria e a historia; o do 5 de abril sobre a planificación 

urbanística e a ordenación do territorio; o 12 de abril sobre a natureza, o medio ambiente 

e o ecofeminismo, e no último encontro, que tivo lugar o 19 de abril, tratouse o "termo 

feminista das Persoas", cun debate sobre os coidados. 

O peche deste proceso tivo lugar o 4 de maio cun acto de celebración da construción do 

termo feminista que incluíu unha mostra de creación artística colectiva. 

Mulleres de Compostela 2024. 

O programa de actividades do 8M arrancou o xoves 7 de marzo co acto de 

recoñecemento "Mulleres de Compostela 2024" no que se puxo en valor o traballo feito 

por 8 mulleres que "son de Compostela ou viven e desenvolven as súas tarefas 

profesionais na cidade" e que "tamén contribuíron á construción do termo feminista de 

Compostela". 

O acto recoñeceu o labor de dúas mulleres referentes no mundo da cultura actual como 

son a cineasta Jaione Camborda, que coa súa película “O Corno” acaba de gañar a 

Cuncha de Ouro do Festival de San Sebastián e a prolífica e poeta Yolanda Castaño, 

recentemente galardoada co Premio Nacional de Poesía 2023. Tamén recibiron o 

recoñecemento o grupo de pandeireteiras Leilía, pioneiras da música galega tradicional 

que veñen de celebrar a súa despedida dos escenarios tras máis de tres décadas de 

andaina. 

Tamén se distinguiu a María Jesús Lamas Díaz, directora da Axencia Española de 

Medicamentos; Nanina Santos Castroviejo, historiadora e pioneira do feminismo 

organizado e promotora dende o ano 1983 de Andaina, a revista galega de pensamento 

feminista; e a profesora do IES Rosalía de Castro e impulsora do Premio San Clemente, 

Maribel Martín. 

Este recoñecemento municipal tamén foi para dúas figuras referentes do comercio 

compostelán: María Pereira, que estivo 35 anos á fronte do negocio Dosel de fabricación 

artesá de tecidos e encaixes tradicionais na rúa Nova; e Julia López, que con 90 anos 

segue detrás do mostrador da mítico negocio familiar Fotos Sandine na rúa do Vilar. 

O acto foi conducido por Rosa Aneiros e contou coa actuación de Caamaño e Ameixeiras 

que interpretarán varios temas. 

Manifesto e Premio Xohana Torres. 

O venres, 8 de marzo, levouse a cabo a lectura do Manifesto que se correspondeu coa 

Declaración institucional que foi aprobada por unanimidade polos grupos que conforman 

a Corporación o 28 de febreiro. A continuación, o Pazo de Raxoi acolleu o fallo e a 

entrega do Premio Xohana Torres 2023. 

O venres 8 de marzo tamén se abreu o prazo de presentación de propostas á edición 

2024 do Premio Xohana Torres de ensaio, investigación e creación audiovisual sobre as 

mulleres na sociedade galega.  

 

Valoración da actividade desenvolvida 

da entidade organizadora: 

 

Cos actos conmemorativos do 8 de Marzo pretendeuse aproveitar a forza do 8M para 

reactivar, empoderar, poñer en valor e visualizar as iniciativas cidadás que, tanto de xeito 

individual, como colectivo, axudan a construír unha Compostela máis xusta e igualitaria 

para todas as persoas. 

Cumpriuse o obxectivo pretendido polo Departamento de igualdade - Cim do Concello de  

Santiago que consistía tamén na visibilización do labor das mulleres e por de relevo a 

cada vez maior presenza feminina en prol da cidadanía. 

do público asistente: 

 

Moi boa acollida por parte da cidadanía participante, medios de comunicación e redes 

sociais. 

 

Custo global da actividade:  30.123,02 € 

ACTIVIDADES DESENVOLVIDAS: (organizadas polo CIM). 

Identificación 
da actividade 

PUNTOS LILA DE INFORMACIÓN E ATENCIÓN SOBRE VIOLENCIAS 
MACHISTAS DURANTE AS FESTAS DA ASCENSIÓN E DO 
APOSTOLO. “SANTIAGO DE COMPOSTELA, CIDADE SEGURA E 
LIBRE DE VIOLENCIAS SEXUAIS”. 

Lugar e datas 
de realización 

PARQUE DA ALAMEDA E ITINERANTE EN ZONAS DE OCIO 
NOCTURNO. 

DO 08 AO 11 DE MAIO (FESTAS DA ASCENSIÓN). 

DO 19 AO 31 DE XULLO (FESTAS DO APOSTOLO). 

Núm. de 
horas 

100 Horas. 

Núm. de participantes 

PÚBLICO OBXECTIVO CIDADANÍA EN XERAL. 

Descrición do contido da actividade 

 

Baixo o lema "Santiago de Compostela, cidade segura e libre de violencias sexuais" 

reclamouse a necesidade de garantir a celebración das festas nun marco de seguridade, 

igualdade e respecto para todas as persoas que participaron nos festexos. 

 

A función dos Puntos Lila foi a de: 

➢ Difundir e informar sobre os recursos e servizos especializados cos que conta o 

Concello en materia de violencia de xénero e demais violencias machistas. 

➢ Informar e sensibilizar sobre as distintas formas e manifestacións das violencias 

sexuais e outras violencias machistas.   

➢ Asesorar sobre que facer en caso de detectar algunha manifestación de violencia 

sexual ou calquera outra violencia machista durante as festas.  

➢ Atender ás testemuñas ou persoas sometidas á violencia sexual ou calquera outro 

tipo de violencia machista durante a celebración dos eventos.  

Isto é, o Punto Lila artellouse como un espazo ao que acudir se dan estas violencias 

durante as festas.  

Os obxectivos principais do Punto Lila foron: 

➢ Detectar e actuar ante calquera manifestación das violencias sexuais ou calquera 

outra violencia machista durante a celebración dos eventos ou actividades no  

marco das festas do Apóstolo, proporcionando atención, información e 

acompañamento ás persoas sometidas a estas violencias. 

➢ Dar a coñecer o mapa de recursos e servizos especializados con atención e 

asesoramento en materia de xénero e violencias machistas presentes no 

territorio.  

➢ Sensibilizar e concienciar ás persoas que asistiron aos eventos ou actividades no 

marco das festas sobre as diferentes manifestacións das violencias sexuais e 

outras violencias machistas.  

➢ Darlle visibilidade aos diferentes tipos e manifestacións das violencias sexuais e 

outras violencias machistas, poñendo énfase sobre aquelas máis normalizadas e, 

polo tanto, invisibles, pois son as máis difícil de detectar e as que se dan con 

maior frecuencia no marco deste tipo de eventos festivos.  

Nos Puntos Lila facilitouse información e materiais de sensibilización para a prevención 

das violencias machistas, facendo fincapé nas violencias sexuais. Tamén se ofreceu 

atención e acompañamento ante posibles episodios de violencias machistas. Este 

espazo de asesoramento e atención estivo dispoñible en dúas localizacións: O Punto 

Lila habilitado durante as Festas da Ascensión estivo activo dende o 8 ao 11 de maio en 

horario de 20:00 a 1:00h no Parque da Alameda e O Punto Lila habilitado durante as 

Festas do Apóstolo desenvolveuse de diferentes formas, por unha banda estableceuse 

un espazo estático instalado no Parque da Alameda (caseta habilitada polo Concello), e 

por outra banda, contouse cun equipo técnico itinerante composto por unha parella que 

se desprazou por distintas zonas da cidade, especialmente espazos onde se celebraron 

eventos de ocio nocturno. Así mesmo, o sábado 27 de xullo instalouse un punto lila (con 

carpa) na Praza Roxa, no evento SUF SANTIAGO UNDER FEST.A coordinación do 

funcionamento dos Punto Lila correu a cargo do Centro de Información ás Mulleres de 

Compostela.  

Cada Punto Lila contou cun equipo de persoas expertas en materia de xénero e 

violencias machistas. Así mesmo, dispúxose de material informativo e divulgativo sobre 

os recursos e servizos especializados, de sensibilización, etc. Ademais, contouse con 

materiais de agasallo e actividades de sensibilización dirixidas ás persoas que se 

achegaron ata o Punto Lila.  

Valoración da actividade desenvolvida 

da entidade organizadora: 

 

Cumpríronse os obxectivos de lembrar á cidadanía que nas festas a igualdade e o 

respecto deben estar garantidos sempre, e tamén ofreceuse información, 

acompañamento e primeira atención a calquera muller que puidera vivir un episodio de 

violencia machista durante as festas da Ascensión e do Apóstolo. 

 

do público asistente: 

 

Alto nivel de satisfacción das persoas que se acercaron aos puntos lila, medios de 

comunicación e redes sociais. 

 

Custo global da actividade:  18.344,60 €. 

ACTIVIDADES DESENVOLVIDAS: (organizadas polo CIM). 

Identificación da 
actividade 

CONVOCATORIA DE SUBVENCIÓNS PARA O FOMENTO DE 

PROGRAMAS E ACTIVIDADES A FAVOR DA IGUALDADE 

EFECTIVA ENTRE MUJERES E HOMES E DAS PERSOAS DO 

COLECTIVO LÉSBICO, GAI, BISEXUAL, TRANSEXUAL, 

INTERSEXUAL E QUEER (LGBTIQ+) E DE PREVENCIÓN E LOITA 

CONTRA AS VIOLENCIAS MACHISTAS. ANO 2024 

Lugar e datas de 
realización 

SUBVENCIÓN ANUAL. 

BOP NÚM. 100, DO VENRES, 24 DE MAIO DE 2024. 

Núm. de participantes 

PÚBLICO OBXECTIVO ASOCIACIÓNS INSCRITAS NO REXISTRO MUNICIPAL DE 

ASOCIACIÓNS DO CONCELLO DE SANTIAGO. 

Descrición do contido da actividade 

 

Convocatoria anual de concurso para a concesión de subvencións para a realización de 

programas e actividades a desenvolver polas asociacións. 

O obxectivo é favorecer o desenvolvemento integral destes colectivos, promover a súa 

participación activa en tódolos ámbitos e contribución a facer efectiva a igualdade entre 

mulleres e homes e de prevención e loita contra a violencia de xénero.  

Xúntanse bases da convocatoria publicadas no BOP. 

 

 

 

 

 

 

 



 
 
 
 

CIM DE SANTIAGO 

MDLAJOSC 

MEMORIA 2024 

  

 

11 

 

Valoración da actividade desenvolvida 

da entidade organizadora: 

 
 

Entidades Solicitante, Título do proxecto e Importe da subvención concedida: 

 

 

Nº Entidade solicitante Título do proxecto 
Subvención 

Concedida 

1 
ARELAS. ASOCIACIÓN DE FAMILIAS DE 

MENORES TRANS 

“DIVA: PROGRAMA DE DIVERSIDADE, INCLUSIÓN E 
VALORES” 

2.800,00 € 

2 
ASOCIACIÓN DE FAMILIAS ACOLLEDORAS 
ACOUGOASOCIACIÓN DE EMPRESAS DE 

INSERCCIÓN DE GALICIA (AEIGA) 
“PROGRAMA XI MULLER EN IGUALDADE” 2.800,00 € 

3 
ASOCIACIÓN DE MULLERES CON 

DISCAPACIDADE DE GALICIA (ACADAR) 

“PROXECTO RECRÉATE. 6º EDICIÓN” 
 

2.586,66 € 

4 
 

CLUB DE HOCKEY RAXOI 
 

“VII XORNADAS DE TECNIFICACIÓN E 
EMPODERAMENTO FEMININO A TRAVÉS DO HOCKEY 

A PATÍNS FEMININO” 
2.800,00 € 

5 

 
ASOCIACIÓN PLATAFORMA POLO 

EMPREGO 
 

“PROGRAMA ACAROAR” 2.800,00 € 

6 ASOCIACIÓN ARRAINAS “PROGRAMA: MULLERES NA RAIA” 2.800,00 € 

7 
REDE EDUCATIVA DE APOIO LGBTIQ DE 

GALICIA 
“III CONGRESO EDUCATIVO LGBTIQ+ DE GALICIA” 1.802,60 € 

8 ASOCIACIÓN AVANTE LGTBI 
 

“ACTIVIDADES 2024 AVANTE LGBT ” 
 

1.300,00 € 

9 

 
ASOCIACIÓN DE EMPREGADAS DO 

FOGAR. XIARA 
 

“PROGRAMA ACHÉGATE A NÓS” 
 

1.500,00 € 

10 SINDICATO LABREGO GALEGO 
“PROGAMA: NIN UN PASO ATRÁS NOS NOSOS 

DEREITOS” 
2.580,00 € 

11 
 

FUNDACIÓN AMIGOS DE GALICIA 
 

“TECENDO CON FÍOS DE CORES” 2.800,00 € 

do público asistente: 

 

Valoración positiva por parte das entidades beneficiarias. 

Este ano beneficiáronse desta subvención un total de Trece asociacións/entidades. 

 

Custo global da actividade:  26.569,26 € 

ACTIVIDADES DESENVOLVIDAS: (organizadas polo CIM). 

  Identificación 

  da actividade 
ORGULLO 2024. COMPOSTELA CIDADE DIVERSA. 

Lugar e datas 
de realización 

27 DE MAIO AO 30 DE XUÑO. 

CASA XOHANA TORRES, TEATRO PRINCIPAL, CGAC, PRAZA DE 
MAZARELOS, PALCO DA MÚSICA DA ALAMEDA E PRAZA 8 DE 
MARZO. 

Núm. de horas 20 Horas. 

Núm. de participantes 

 

PÚBLICO OBXECTIVO  

  

CIDADANÍA EN XERAL. 

Descrición do contido da actividade 

 

Preto de 200 establecementos comerciais, hoteleiros e hostaleiros da cidade participaron 

na campaña de difusión e visualización da realidade LGTBI no marco da iniciativa 

Compostela Diversa, que ofreceu un ano máis un amplo programa de actividades lúdicas 

e de reflexión. Varios puntos da cidade contaron con iluminación e decoración especiais 

desde o 27 de maio ata o 30 de xuño.  

O programa tivo xornadas de reflexión, actividades lúdicas, intervencións no espazo 

público e unha campaña de difusión e concienciación sobre a realidade LGTBI. 

 

Nesta edición levouse unha parte da iluminación á praza roxa, xa que é "un centro 

neurálxico de moita xente nova e un espazo de tránsito para moitas persoas". 

Compostela Diversa naceu en 2018 para facer de Santiago un referente da diversidade 

sexual e de xénero en Galicia, e contribuír así ao avance na consecución dos dereitos, a 

visibilidade e a normalización da vida de todo o colectivo LGTBI.  

Trátase dunha iniciativa do Concello de Santiago impulsada a través de Igualdade, coa 

participación da Concellaría de Comercio e de Turismo, co apoio de la Deputación da 

Coruña e a colaboración especial do Mercado de Abastos e o colectivo Avante LGBT+. 

Programación. 

O xoves 20 de xuño houbo un Faladoiro sobre persoas asiladas LGTBI, coa 

colaboración da ONG Movemento pola Paz. 

O sábado 22 de xuño, a sección Cinema acolleu a presentación e exhibición do filme 

"Testigos de un tiempo maldito", con coloquio posterior con Daniela Ferrández e Javier 

Larrauri, director da película, así como a proxección da curtametraxe de Anxos Fazáns 

"Habitar". 

O venres 28, levouse a cabo a lectura do manifesto ás 11 do mediodía na Praza do 

Obradoiro.  

O sábado 29 desde as 18:30 ata as 23:30 h a praza de Mazarelos acolleu un programa 

lúdico, artístico e poético, no que intervirán distintos escritores e artistas. 

 

De xeito complementario a estas actividades, preto de 200 establecementos comerciais, 

hoteleiros e hostaleiros da cidade vestíronse coas cores de Compostela Diversa, a 

través de distintos elementos coma mandís, carteis, postais, pousavasos e manteis, 

dentro dunha campaña de difusión e visualización da diversidade. 

 

Ademais, un ano máis, para visibilizar os valores de Compostela Diversa, Turismo de 

Santiago colocou iluminación e decoración en espazos públicos destacados como a 

propia oficina central de Turismo de Santiago, ou en diferentes puntos da Alameda, 

como a Porta Faxeira, as Dúas Marías, o Eucalipto dos Namorados, incorporando 

ademais este ano a praza Roxa como novidade. 

Ademais, no Paseo dos Leóns da Alameda instalouse un Arco de Cores de grandes 

dimensións para que tanto as persoas residentes en Santiago como as persoas que 

visitan a cidade estes días puideran facer unha fotografía coas cores da diversidade coa 

vista da cidade histórica e da Catedral no fondo. Tamén se vestiu de cores LGTBI a rúa 

das Ameas, na que está o Mercado de Abastos, o segundo lugar máis visitado despois 

da Catedral.  

Valoración da actividade desenvolvida 

da entidade organizadora: 

 

En xuño do 2016, o Pleno Municipal da Corporación aprobou unha Declaración 

Institucional na cal se comprometía a colaborar coas asociacións e colectivos LGTBI 

para impulsar o desenvolvemento de accións planificadas e coordinadas para garantir 

que todas as persoas, independentemente da súa forma de vivir o amor e a propia 

sexualidade, reciban igualdade de trato e nunca máis sufran ningún tipo de 

discriminación e violencia pola súa condición, orientación sexual ou identidade de 

xénero. Desde entón, o Departamento de Igualdade-Cim está en coordinación cos 

colectivos LGTBI da cidade para poder levar a cabo actuacións especificas para 

promover a igualdade de trato. 

 

do público asistente: 

 

O espírito dos actos foi un éxito e é un referente para o concello, xa que a xente xa ten 

interiorizada esta imaxe e ten unha presenza forte na rúa e nos establecementos 

comerciais e hostaleiros. 

Alto nivel de participación e satisfacción por parte do Colectivo LGTBI e cidadanía en 

xeral. 

 

Custo global da actividade:  18.101,60 

 ACTIVIDADES DESENVOLVIDAS: (organizadas polo CIM). 

Identificación da 
actividade 

CAMPAÑA: DÍA EUROPEO CONTRA A TRATA DE PERSOAS.  

“SE TI NON TRATAS, NON HAI TRATA”. 

Lugar e datas de 
realización 

PUNTO DE INFORMACIÓN. PRAZA DO TORAL. 

18 DE OUTUBRO. 

Núm. de horas 8 HORAS. 

Núm. de participantes 

PÚBLICO OBXECTIVO CIDADANÍA EN XERAL. 

Descrición do contido da actividade 

 

Campaña de sensibilización social contra a explotación sexual de persoas con motivo da 

celebración do Día Europeo contra a Trata de Seres Humanos que se celebra o 18 de 

outubro. 

Baixo o lema ‘Se ti non tratas, non hai trata’, o Concello de Santiago dirixéuse 

directamente a aquelas persoas que se lucran ilicitamente convertendo a mulleres, 

homes, nenas e nenos en mercancía, obxectos explotados e comerciados.  

A trata é un delito que viola os dereitos humanos, atenta contra a dignidade, integridade e 

a liberdade das persoas. Consiste na captación, transporte, traslado, acollida ou 

recepción de persoas, empregando as ameazas, uso da forza ou outras formas de 

coacción, secuestro, fraude, engano, abuso de poder ou situación de vulnerabilidade..., 

con fins de explotación. Tráfico de órganos, adopcións ilegais, mendicidade forzada, 

explotación sexual ou traballos forzados son algúns dos abusos que sofren as vítimas. 

Programa 

O propio Día Europeo contra a Trata de Seres Humanos, o venres 18 de outubro, 

instalouse unha carpa na praza do Toural na que se distribuiron os dípticos informativos e 

materiais de sensibilización da campaña ‘Se ti non tratas, non hai trata’. Estivo aberta de 

11.00 a 19:00 horas. 

Ademais, o luns 21 de outubro desenvolveuse unha mesa redonda no centro sociocultural 

Maruxa e Coralia que estivo moderada pola xornalista Sonia Díaz. A charla contou coa 

participación de Helga Pita Romero, coordinadora da delegación en Galicia da ONG Fiet, 

especializada na detección e atención integral a vítimas de trata de seres humanos; Iria 

Gippini, coordinadora da ONG Médicos do Mundo Galicia; e unha representante do 

programa Vagalume, que ofrece atención integral a mulleres en contextos de prostitución 

e/ou vítimas de trata con fins de explotación sexual. 

  

Valoración da actividade desenvolvida 

da entidade organizadora: 

 

A campaña contra a trata de seres humanos, promovida polo Departamento de 

Igualdade-Cim na súa edición 2024 tivo como obxectivo principal potenciar a 

concienciación contra este fenómeno, dirixíndose directamente a aquelas persoas que se 

lucran ilicitamente convertendo a mulleres, homes, nenas e nenos en mercancía, 

obxectos explotados e comerciados.   

Cumpriuse a finalidade da campaña de visibilizar, apoiar e servir de inspiración ás 

persoas para que loiten contra la trata de seres humanos.   

 

do público asistente: 

 

Moi boa acollida por parte da cidadanía, medios de comunicación e redes sociais. 

 

Custo global da actividade:  16.879,50 

ACTIVIDADES DESENVOLVIDAS: (organizadas polo CIM). 

  Identificación 

  da actividade 
CURSO DE AUTODEFENSA PARA MULLERES. 

Lugar e datas 
de realización 

PAVILLÓN MUNICIPAL DO RESTOLLAL. 

4 E 18 DE MARZO. 

Núm. de horas 8 Horas. 

Núm. de participantes 

 

PÚBLICO OBXECTIVO  

  

MULLERES DE COMPOSTELA. 

 

Descrición do contido da actividade 

 

O curso foi impartido por un Profesional especialista da Federación Galega de Loita e 

membro das Forzas e Corpos de Seguridade do Estado.  

Tratouse dunha actividade organizada polo Centro de Información á Muller (CIM) do 

Concello de Santiago a través da Consellaría de Promoción de Emprego e Igualdade da 

Xunta de Galicia a través da Secretaría Xeral da Igualdade e no marco de acordo de 

colaboración asinado coa Fegamp con actuacións enmarcadas na Rede de Entidades 

Locais contra a violencia de Xénero. 

O prazo de rexistro-inscrición estivo aberto dende o 7 ata o 21 de febreiro. As inscricións 

leváronse a cabo por rigoroso orde de presentación da solicitude na sede electrónica do 

Concello de Santiago e tiveron preferencia na inscrición as mulleres que estean 

empadroadas no concello. O total de mulleres asistentes foi de 14. 

 

Valoración da actividade desenvolvida 

da entidade organizadora: 

 

Cumpríronse os obxectivos marcados polo Cim que levaron a reflexións sobre a lacra da 

violencia machista e a visibilización dos recursos que teñen as mulleres á súa 

disposición a nivel local e a implementación de estratexias de autodefensa ante posibles 

agresións. 

do público asistente: 

 

Alto nivel de satisfacción por parte das mulleres asistentes, medios de comunicación e 

redes sociais.  

 

Custo global da actividade:  Actividade financiada integramente por parte da 
Consellaría de Promoción de Emprego e Igualdade 
da Xunta de Galicia. 

ACTIVIDADES DESENVOLVIDAS: (organizadas polo CIM). 

Identificación da 
actividade 

ACTOS CONMEMORATIVOS DO DÍA 25 DE NOVEMBRO: DÍA 

INTERNACIONAL PARA A ELIMINACIÓN DA VIOLENCIA DE 

XÉNERO. CAMPAÑA 25N "SE NON QUERES SER CÓMPLICE, 

MELLOR IMPLÍCATE" 

Lugar e datas de 
realización 

CIDADE VELLA, ZONA NOVA E RURAL. 

DO 18 AO 30 NOVEMBRO. 

  Núm. de participantes 

PÚBLICO OBXECTIVO CIDADANÍA EN XERAL. 

Descrición do contido da actividade 

 

A campaña do 25N do Concello de Santiago puxo o foco no negacionismo das violencias 

machistas e o silencio cómplice, invitando á cidadanía a posicionarse contra as violencias 

machistas. Baixo o lema "se non queres ser cómplice, mellor implícate", dita iniciativa 

encheu as rúas da cidade de anuncios e mensaxes visuais con imaxes de ollos que 

evitan, disimulan ou miran de esguello e que estivo reforzada cunha campaña nas redes 

sociais de Igualdade Compostela. 

Campaña. 

A campaña articulouse arredor do concepto da responsabilidade compartida, destacando 

que mirar cara a outro lado tamén é unha forma de violencia. A través de anuncios e 

mensaxes visuais por toda a cidade, a campaña representou imaxes de ollos que evitan, 

disimulan ou miran de esguello, acompañados de frases que convidaron á reflexión sobre 

a inacción cidadá, como "ISTO NON VAI CONTIGO…, DUBIDO MOITO QUE POIDAS 

FACER ALGO…, SEGURO QUE NON PODES FACER NADA…  

 

Dita campaña desenvolveuse ata o 30 de novembro e encheu as rúas e prazas de 

mensaxes en diferentes formatos como lonas en distintas localizacións, autobuses, 

marquesiñas, carteis ou camisetas. Todos estes materiais estiveron á disposición da 

cidadanía na Casa Xohana Torres entre o 18 e o 23 de novembro de 9:30 a 14:30 h e de 

16:30 a 20:30 h. Os distintos materias tamén foron distribuídos na rede de públicas, nos 

centros socioculturais e nas universidades.  

A campaña tamén inclúe un plan de contidos dixitais que abordou as formas cotiás nas 

que se pode actuar para rachar coa cultura da inacción e do negacionismo, a través das 

redes sociais e da páxina web do CIM. Desta maneira, ao longo do mes de novembro, os 

perfís de redes sociais de Igualdade foron enchéndose de contidos variados sobre a 

cuestión.  

 

Outros Actos. 

O día 22 de novembro ás 19 horas presentouse o libro 'Caídas', de Montse Fajardo, 

gañadora con este traballo do Premio Xohana Torres 2023.  

O propio día 25 ás 12 horas no Concello procedeuse o acto institucional de lectura da 

declaración aprobada por toda a Corporación no pleno do mes de outubro.  

 

Valoración da actividade desenvolvida 

da entidade organizadora: 

 

Cumpríronse os obxectivos programados para esta campaña. Ditos obxectivos foron os 

seguintes: 

▪ Aumentar a concienciación social sobre a problemática da violencia de xénero. 

▪ Implicar á cidadanía e aos axentes socias, culturais e económicos do municipio 

nunha resposta colectiva de repulsa da violencia de xénero. 

▪ Identificar, transmitir e poñer o foco en determinados comportamentos e expresións 

verbais vencelladas á violencia de xénero.  

Dende este enfoque faise unha valoración positiva dende a entidade organizadora. 

 

do público asistente: 

 

Alto grao de valoración por parte da cidadanía en xeral. 

 

Custo global da actividade:  58.539,24 € 

MESAS LOCAIS DE COORDINACIÓN INTERINSTITUCIONAL FRONTE A VIOLENCIA 

DE XÉNERO. 

 

❑ 18 DE XANEIRO DE 2024. 

XUNTANZA DA MESA LOCAL DE COORDINACIÓN INTERINSTITUCIONAL FRONTE 

Á VIOLENCIA DE XÉNERO DO CONCELLO DE SANTIAGO DE COMPOSTELA. 

DÍA: 18 DE XANEIRO DE 2024. 

HORA: 12:00 H. 

LUGAR: SALÓN DAS COMISIÓNS DO PAZO DE RAXOI. 

 

ORDE DO DÍA 

1. APROBACIÓN DA ACTA DA SESIÓN ANTERIOR. 

2. ANÁLISE DOS ÚLTIMOS DATOS DE VIOLENCIA DE XÉNERO NO CONCELLO. 

3. INFORMAR DA INCORPORACIÓN NO MES DE OUTUBRO DO 2020 DA 

POLICÍA LOCAL AO SISTEMA VIOXEN. TRAXECTORIA E EVOLUCIÓN DO SERVIZO 

NESTE TRES ANOS DE ANDADURA. 

4. PROPOSTA DE CREACIÓN DE COMISIÓNS DE TRABALLO POR TEMÁTICAS 

ESPECÍFICAS. 

5. DAR CONTA DA APROBACIÓN E IMPLEMENTACIÓN DO PROTOCOLO PARA 

A ABORDAXE DAS VIOLENCIAS SEXUAIS E LGTBIFÓBICAS EN ESPAZOS DE OCIO 

NOCTURNO DO CONCELLO DE SANTIAGO. 

6. ROGOS E PREGUNTAS. 

 

❑ 21 DE NOVEMBRO DE 2024. 

XUNTANZA DA MESA LOCAL DE COORDINACIÓN INTERINSTITUCIONAL CONTRA 

A VIOLENCIA DE XÉNERO DO CONCELLO DE SANTIAGO DE COMPOSTELA. 

DÍA: 21 DE NOVEMBRO DE 2024. 

HORA: 12:00 H. 

LUGAR: SALÓN DAS COMISIÓNS DO PAZO DE RAXOI. 

ORDE DO DÍA 

1. APROBACIÓN DA ACTA DA SESIÓN ANTERIOR. 

2. TOMAR COÑECEMENTO DA NOVA TITULAR DA SECRETARÍA DA MESA, 

DONA SILVIA MARIÑO LAÍÑO, TÉCNICA DE ADMINISTRACIÓN XERAL E 

ASESORA XURÍDICA DO DEPARTAMENTO DE IGUALDADE. 

3. INFORMAR DAS COMISIÓNS DE TRABALLO POR TEMÁTICAS 

ESPECÍFICAS. 

4. ANÁLISE DE DATOS SOBRE VX FACILITADOS POLA DELEGACIÓN DO 

GOBERNO E DE ATENCIÓN NO CIM DE XANEIRO A OUTUBRO DO 2024. 

5. PRESENTACIÓN DA CAMPAÑA DO 25N. 

6. ROGOS E PREGUNTAS. 

 

 

3.  COMENTARIOS OU OBSERVACIÓNS SOBRE AS FUNCIÓNS DO CIM. 

O CONCELLO DE SANTIAGO DE COMPOSTELA ACORDA A CREACIÓN DUN 

CIM (CENTRO DE INFORMACIÓN Á MULLER)  EN VIRTUDE DO ACORDO DA 

XUNTA DE GOBERNO LOCAL DE DATA 30 DE DECEMBRO DE 2004 E O 19 DE 

MAIO DE 2005 OBTÉN A CREDENCIAL COMO TAL. DESTA FORMA INTEGRASE 

NA REDE DE CIMS E REGÚLASE O SEU FUNCIONAMENTO POLO DECRETO 

182/2004, DO 22 DE XULLO E NA ACTUALIDADE POLO DECRETO 130/2016, DO 

15 DE SETEMBRO. 

AÍNDA QUE, O CONCELLO DE SANTIAGO, XA VIÑA REALIZANDO FUNCIÓNS 

DE INFORMACIÓN, ASESORAMENTO E DE LOITA CONTRA A DESIGUALDADE 

DE XÉNERO E PROMOCIÓN DA PARTICIPACIÓN DA MULLER DENDE O ANO 

1992. 

A TRAVÉS DO C.I.M. PRETÉNDESE: 

❑ DETECTAR AS CAUSAS REAIS DA DESIGUALDADE E LOITAR 

EFICAZMENTE CONTRA ELAS, PROMOVENDO A IGUALDADE DA 

MULLER E MELLORANDO A SÚA CONDICIÓN NO ÁMBITO PERSOAL, 

LABORAL, FAMILIAR, DE SAÚDE, EDUCACIÓN, CULTURA, ETC.  

❑ PREVIR E LOITAR CONTRA A VIOLENCIA DE XÉNERO, XA QUE ÉSTA 

É O RESULTADO MÁIS TRÁXICO DA DESIGUALDADE ENTRE HOMES 

E MULLERES. 

❑ POTENCIAR A INFORMACIÓN DOS RECURSOS DISPOÑIBLES, 

COMO: PRESTACIÓNS, PROGRAMAS, XESTIÓNS, CURSOS DE 

FORMACIÓN, ORIENTACIÓN LABORAL E PROFESIONAL, ETC, ONDE 

UNHA ASESORA XURÍDICA, UNHA PSICÓLOGA E UNHA 

TRABALLADORA SOCIAL ASISTEN E ASESORAN ÁS DEMANDAS 

DAS MULLERES DESTE CONCELLO. 

 

O CENTRO DE INFORMACIÓN Á MULLER DO CONCELLO DE SANTIAGO  

DESENVOLVE DOUS TIPOS DE ACTUACIÓNS: ASISTENCIAIS E 

COMUNITARIAS. 

 

ACTUACIÓNS ASISTENCIAIS: CONSISTEN NA ATENCIÓN INDIVIDUALIZADA E 

CONFIDENCIAL DAS MULLERES A TRAVÉS DA ASESORA XURÍDICA, 

PSICÓLOGA E TRABALLADORA SOCIAL, NA QUE SE REALIZA UNHA 

ATENCIÓN XURÍDICA, ASISTENCIA PSICOLÓXICA E ATENCIÓN SOCIAL.  

 

ACTUACIÓNS COMUNITARIAS: PRETENDEN PROMOVER A PARTICIPACIÓN 

SOCIOCULTURAL DA POBOACIÓN FEMININA DESTE CONCELLO A TRAVÉS DE 

CHARLAS, CONFERENCIAS, CURSOS, REPRESENTACIÓNS TEATRAIS, E 

PREMIOS; CO FIN DE DIFUNDIR E SENSIBILIZAR Á POBOACIÓN EN XERAL DO 

PRINCIPIO DE IGUALDADE DE OPORTUNIDADES. 

 

TENDO EN CONTA QUE O CIM, CRÉASE CO PROPÓSITO DE ATENDER AS 

DEMANDAS DA POBOACIÓN E, EN CONCRETO, PARA ARTICULAR OS 

MECANISMOS NECESARIOS PARA FACER VALER OS DEREITOS DAS 

MULLERES E IMPLICAR Á COMUNIDADE, NO SEU CONXUNTO, NA 

CONSECUCIÓN DA REFERIDA IGUALDADE. 

EN ARAS DE LEVAR A CABO E CUMPRIR CO OBXECTIVOS DA SÚA CREACIÓN, 

O CIM ADEMAIS DOS PROGRAMAS BÁSICOS DE ACTUACIÓN EXPLICADOS E 

QUE TEÑEN UN CARÁCTER ESTABLE; PUXO EN MARCHA DIVERSOS 

SERVIZOS PROPIOS, CON UN CARÁCTER TAMÉN ESTABLE; E QUE 

EXPLICAREMOS A CONTINUACIÓN:  

 

➢ SERVIZO DE TELEASISTENCIA MÓBIL PARA MULLERES VÍTIMAS DE 

VIOLENCIA DE XÉNERO. 

➢ CONVENIO PROGRAMA VAGALUME: “ACOMPAÑAMENTO DAS MULLERES 

EN CONTEXTOS DE PROSTITUCIÓN”. 

 

SERVIZO DE TELEASISTENCIA MÓBIL PARA MULLERES VÍTIMAS DE 

VIOLENCIA DE XÉNERO. 

 

O CONCELLO DE SANTIAGO A TRAVÉS DO CIM, SOLICITOU A ADHESIÓN 

DESTA CORPORACIÓN AO SERVIZO DE TELEASISTENCIA MÓBIL PARA 

VÍTIMAS DE VIOLENCIA DE XÉNERO NO  ANO 2005. 

 

DESCRICIÓN DO SERVIZO: 

 

ESTE PROGRAMA OFRECE ÁS VÍTIMAS DE VIOLENCIA DE XÉNERO, QUE 

CONTE CON ORDEN DE PROTECCIÓN UNHA ATENCIÓN INMEDIATA E A 

DISTANCIA.  

 

ESTE SERVIZO BASÉASE NA UTILIZACIÓN DAS  TECNOLOXÍAS DE 

COMUNICACIÓN TELEFÓNICA MÓBIL E DE TELELOCALIZACIÓN. 

  

O OBXECTIVO PRIMORDIAL DO SERVIZO É GARANTIR UNHA ATENCIÓN 

INMEDIATA E ADECUADA ANTE SITUACIÓNS DE EMERXENCIA. 

AS CARACTERÍSTICAS DOS TERMINAIS PERMITEN: 

• A LOCALIZACIÓN XEOGRÁFICA DA USUARIA.  

• A COMUNICACIÓN TELEFÓNICA DE VOZ (VÍA GSM).  

 

O NÚMERO DE TERMINAIS ACTIVOS A DÍA 31 DE DECEMBRO DE 2024 

ASCENDE A 3. 

 

SERVIZO SEN CUSTO. 

 

CONVENIO DE COLABORACIÓN ENTRE O CONCELLO DE SANTIAGO DE 

COMPOSTELA E A ASOCIACIÓN CÁRITAS DIOCESANA DE SANTIAGO DE 

COMPOSTELA. PROGRAMA VAGALUME: “ACOMPAÑAMENTO DAS MULLERES 

EN CONTEXTOS DE PROSTITUCIÓN”. 

 

NO ANO 2008 ASINOUSE O PRIMEIRO CONVENIO DE COLABORACIÓN CON 

CARÁCTER ANUAL ENTRE O CONCELLO DE SANTIAGO E A ASOCIACIÓN 

CÁRITAS DIOCESANA DE SANTIAGO PARA LEVAR A CABO O PROXECTO DO 

PISO DE ACOLLIDA: “O NOSO LAR” DENTRO DO PROGRAMA VAGALUME. 

 

DESCRICIÓN DO PROXECTO / PROGRAMA: 

O PROGRAMA VAGALUME DE CARITAS DIOCESANA DE SANTIAGO CO 

PROXECTO “ACOMPAÑAMENTO A MULLERES EN CONTEXTOS DE 

PROSTITUCIÓN”, PRETENDE ACOMPAÑAR ÁS PARTICIPANTES NOS SEUS 

PROCESOS DE DESENVOLVEMENTO PERSOAL QUE TEÑEN COMO 

OBXECTIVO LOGRAR O SEU EMPODERAMENTO PERSOAL, SOCIAL, FAMILIAR 

E LABORAL.   

O PROXECTO PROGRAMA OFRECE RESPOSTA ÁS MULLERES QUE VIVINDO 

OU TENDO VIVIDO EN CONTEXTOS DE PROSTITUCIÓN, PASAN POR UNHAS 

ESPECIAIS DIFICULTADES OU, POR UNHA SITUACIÓN DE RISCO, QUE 

IMPIDEN A SÚA AUTONOMÍA, REQUIRINDO DUNHA INTERVENCIÓN 

ESPECÍFICA E DUN ALOXAMENTO SEGURO. DESTE XEITO O PROXECTO DO 

PISO DE ACOLLIDA INTÉGRASE DENTRO DO PROGRAMA DE ATENCIÓN 

ESPECIALIZADA Á MULLER EXCLUÍDA OU EN RISCO DE EXCLUSIÓN SOCIAL 

“VAGALUME”. 

AS BENEFICIARIAS DO PROXECTO SON MULLERES (ASÍ COMO OS SEUS 

FILLOS/AS MENORES QUE CONVIVAN CON ELAS E SE ATOPEN EN SITUACIÓN 

DE VULNERABILIDADE SOCIAL.  

 

OBXECTIVOS: 

❑ DENDE O ÁMBITO PERSOAL: FACILITAR UNHA VIVENDA TEMPORAL E 

APOIO EN SITUACIÓNS DE EMERXENCIA PARA AS MULLERES VÍTIMAS 

DE TRATA CON FINS DE EXPLOTACIÓN SEXUAL OU MULLERES EN 

CONTEXTOS DE PROSTITUCIÓN QUE SE ATOPAN EN SITUACIÓN DE 

ESPECIAL VULNERABILIDADE, A TRAVÉS DO PISO DE ACOLLIDA “O 

NOSO LAR”, QUE SE INTEGRA, DESTE XEITO DENTRO DO PROGRAMA 

DE ATENCIÓN ESPECIALIZADA Á MULLER EXCLUÍDA OU EN RISCO DE 

EXCLUSIÓN SOCIAL “VAGALUME”. 

❑ DENDE O ÁMBITO FAMILIAR: FACILITAR UNHA RELACIÓN DIRECTA 

ENTRE O CENTRO DA MULLER E O CENTRO DE NENOS E NENAS, E 

CREAR UN ESPAZO ONDE OS RAPACES E RAPAZAS RECIBAN APOIO E 

ORIENTACIÓN EN TODO O REFERENTE ÁS PAUTAS FAMILIARES. 

❑ DENDE O ÁMBITO FORMATIVO: TRATARASE DE QUE AS MULLERES 

ADQUIRAN COÑECEMENTOS CULTURAIS SUFICIENTES PARA 

DESENVOLVERSE NA SOCIEDADE DE MANEIRA AUTÓNOMA, TAMÉN 

PROMOVENDO O COÑECEMENTO DE VALORES, DE OUTRAS 

REALIDADES CULTURAIS, E DE OUTRAS PERSOAS, PALIANDO ASÍ A 

SITUACIÓN DE ILLAMENTO. 

❑ DENDE O ÁMBITO XURÍDICO: TRATARASE DE ORIENTALAS EN CADA 

DEMANDA INDIVIDUAL DE ATENCIÓN, PROMOVENDO A INFORMACIÓN 

DOS SEUS DEREITOS E OBRIGAS ASÍ COMO O ACCESO AOS 

DIFERENTES RECURSOS DA COMUNIDADE. 

❑ DENDE O ÁMBITO LABORAL: TRATARASE DE POÑER EN CONTACTO A 

CADA MULLER CUNHA OFERTA DE TRABALLO, TRATANDO DE 

PROMOVER A SÚA AUTONOMÍA E PARTICIPACIÓN SOCIAL. 

❑ DENDE O ÁMBITO ECONÓMICO: O OBXECTIVO É REDUCIR O IMPACTO 

DAS CARENCIAS AS QUE AS MULLERES SE VEN SOMETIDAS. 

 

ACTIVIDADES: 

❑ ACOLLIDA TEMPORAL EN VIVENDA DE EMERXENCIA: PARA AS MULLERES 

VÍTIMAS DE TRATA CON FINS DE EXPLOTACIÓN SEXUAL E MULLERES EN 

CONTEXTOS DE PROSTITUCIÓN QUE SE ATOPAN EN SITUACIÓNS DE 

ESPECIAL VULNERABILIDADE. 

❑ DE CARÁCTER PERSOAL: ENTREVISTAS DE ACOLLIDA, DE INFORMACIÓN 

E PACTO E DE PRESENTACIÓN DO CENTRO. 

❑ DE CARÁCTER PSICOLÓXICO EMOCIONAL: ATENCIÓN PSICOLÓXICA 

INDIVIDUAL E TALLERES GRUPAIS DE DESENVOLVEMENTO PERSOAL. 

❑ DE INTERVENCIÓN FAMILIAR: INTERVENCIÓN FAMILIAR INDIVIDUAL E 

ESCOLA DE NAIS. 

❑ DE CARÁCTER FORMATIVO: ALFABETIZACIÓN, FORMACIÓN E CULTURA 

XERAL, INFORMÁTICA, VISITAS CULTURAIS, FORMACIÓN EN IGUALDADE, 

EDUCACIÓN PARA A SAÚDE, EDUCACIÓN EN VALORES, TALLERES 

PRELABORAIS E MÓDULOS DE FORMACIÓN OCUPACIONAL. 

❑ DE CARÁCTER SOCIAL/ XURÍDICO: ATENCIÓN PRIMARIA E DERIVACIÓN, 

NO SEU CASO; ORIENTACIÓN SOCIAL E INFORMACIÓN DE RECURSOS E 

ORIENTACIÓN XURÍDICA. 

❑ DE MEDIACIÓN LABORAL: CREACIÓN DUNHA BOLSA DE EMPREGO. 

❑ DE SENSIBILIZACIÓN: CHARLAS, REUNIÓNS, MESAS REDONDAS, DANDO A 

COÑECER A PROBLEMÁTICA DAS MULLERES PARTICIPANTES. 

 

IMPORTE ECONÓMICO DO CONVENIO PARA A ANUALIDADE 2024: 30.000,00 €. 

4. SUXESTIÓNS. 

 

DENDE O CIM OBSÉRVASE A NECESIDADE DE QUE TODA A FORMACIÓN QUE 

SE OFERTA AO PERSOAL DOS CIM DENDE A CONSELLERÍA DE POLÍTICA 

SOCIAL E IGUALDADE: IGUALDADE, SE LEVE A CABO  A TRAVÉS DUN PLANO 

DE FORMACIÓN ANUAL, PAUTADO A INICIOS DE ANO. É IMPORTANTE NON 

CONCENTRAR TODA A FORMACIÓN NO DERRADEIRO TRIMESTRE DO ANO. 

 

TEMÉN SE OBSERVA A NECESIDADE DE ESTABLECER PROTOCOLOS 

DESTINADOS A COORDINAR E OPTIMIZAR AS ACTUACIÓNS EN MATERIA DE 

VIOLENCIA DE XÉNERO E REUNIÓNS INTERDISCIPLINAIS ENTRE TODOS/AS 

OS/AS PROFESIONAIS QUE FORMAN PARTE DA REDE DE CIMS. 

 

 

5. RELACIÓNS CON OUTRAS ENTIDADES. 

 

▪ CENTROS DE INFORMACIÓN Á MULLER DE GALICIA. 

▪ SERVIZO GALEGO DE SAÚDE. XERENCIA DE XESTIÓN INTEGRADA 

DE SANTIAGO. 

▪ CHUS (COMPLEXO HOSPITALARIO UNIVERSITARIO DE SANTIAGO). 

▪ UNIDADES SAÚDE MENTAL. 

▪ CENTROS DE SAÚDE DE ATENCIÓN PRIMARIA. 

▪ UNIVERSIDADE DE SANTIAGO DE COMPOSTELA (USC). 

▪ INSTITUTOS DE ENSINO SECUNDARIO E BACHARELATO DE 

SANTIAGO. 

▪ CENTROS DE EDUCACIÓN  INFANTÍS E PRIMARIA DE SANTIAGO. 

▪ XULGADO DE PRIMEIRA INSTANCIA E INSTRUCIÓN Nº 3 DE 

SANTIAGO. 

▪ XULGADOS DO PENAL Nº1 E Nº2 DE SANTIAGO. 

▪ GRUPO DE VIOLENCIA INTRAFAMILIAR DA POLICÍA AUTONÓMICA. 

GRUPO VIOXEN. 

▪ GARDA CIVIL. 

▪ POLICÍA LOCAL. GRUPO VIOXEN. 

▪ POLICÍA NACIONAL: UFAM.-  UPAP (UNIDADE DE PREVENCIÓN, 

AUXILIO E PROTECCIÓN CONTRA OS MALOS TRATOS Á MULLER) E 

SAF (SERVIZO DE ATENCIÓN Á FAMILIA DA POLICÍA XUDICIAL). 

▪ PROXECTO HOME. 

▪ ASOCIACIÓNS DE MULLERES, SECRETARÍAS DA MULLER DOS 

SINDICATOS E VOGALÍAS DA MULLER DAS ASOCIACIÓNS VECIÑAIS 

DO CONCELLO. 

▪ CONCELLERÍAS DE SERVIZOS SOCIAIS DOS CONCELLOS DA 

COMARCA DE SANTIAGO. 

▪ COLEXIO OFICIAL DE PSICOLOXÍA DE GALICIA. 

▪ ILUSTRE COLEXIO DE AVOGADOS/AS DE SANTIAGO. 

▪ COLEXIO  OFICIAL DE TRABALLO SOCIAL DE GALICIA. 

▪ COLEXIO DE EDUCADORAS/ES SOCIAIS DE GALICIA. 

▪ SERVIZO DE ESTRANXEIRÍA DA POLICÍA NACIONAL. 

▪ FISCALÍA. 

▪ FUNGA. 

▪ IMELGA. 

▪ EXCMA. DEPUTACIÓN DA CORUÑA. 

▪ PUNTO DE ENCONTRO (PEF. XUNTA DE GALICIA). 

▪ CONSELLERÍA DE POLÍTICA SOCIAL: DIRECCIÓN XERAL DE 

PROMOCIÓN DA IGUALDADE E DIRECCIÓN XERAL DE LOITA 

CONTRA A VIOLENCIA DE XÉNERO DA XUNTA DE GALICIA). 

▪ CÁRITAS INTERPARROQUIAL. 

▪ CENTRO VAGALUME DE ATENCIÓN Á PROSTITUCIÓN. 

6. RELACIÓN COS MEDIOS DE COMUNICACIÓN. 

 

TODAS AS ACTIVIDADES REALIZADAS DESDE O DEPARTAMENTO DE 

IGUALDADE (CIM), FORON DIVULGADAS A TRAVÉS DA PÁXINA WEB DO 

CONCELLO (WWW.SANTIAGODECOMPOSTELA.GAL), PÁXINA WEB DO CIM 

(WWW.CIMCOMPOSTELA.GAL), REDES SOCIAIS DO PROXECTO "COMPOSTELA 

TERRITORIO DAS MULLERES" E DO CIM, MUPIS,  PRENSA ESCRITA, RADIO E 

TELEVISIÓN, CARTELERÍA, EMAILS E CARTAS.  

 

EN PRENSA ESCRITA, OS DIARIOS MÁIS UTILIZADOS SON: “LA VOZ DE GALICIA” 

E “EL CORREO GALLEGO”. 

 

EN RADIO, AS EMISORAS MÁIS UTILIZADAS SON: “LA CADENA SER”, “LA 

CADENA COPE”, “ONDA CERO” E “A RADIO GALEGA”. 

 

EN TELEVISIÓN, AS CANLES MÁIS UTILIZADAS SON: “A TVG”, E “NOS 

TELEVISIÓN”. 

 

 

 

 

 

 

 

 

 

 

 

 

 

 

http://www.santiagodecompostela.gal/
http://www.cimcompostela.gal/


 
 
 
 

CIM DE SANTIAGO 

MDLAJOSC 

MEMORIA 2024 

  

 

32 

 

 

7. FORMACIÓN. 

 

DIRECTORA. 

 

❑  LINGUAXE ADMINISTRATIVA XURÍDICA. DO 12 DE XANEIRO AO 12 DE 

FEBREIRO DE 2024. Nº DE HORAS: 40. CONCELLO DE SANTIAGO DE 

COMPOSTELA. 

❑ VIOLENCIA DE XÉNERO. DO 22 DE FEBREIRO AO 01 DE ABRIL DE 2024. Nº 

DE HORAS: 50. CONCELLO DE SANTIAGO DE COMPOSTELA. 

❑ ATENCIÓN XURÍDICA ÁS MULLERES VÍTIMAS DE VIOLENCIA DE XÉNERO. 

DO 25 DE SETEMBRO AO 23 DE OUTUBRO DE 2024. Nº DE HORAS: 20. 

CONSELLERÍA DE POLÍTICA SOCIAL E IGUALDADE-EGAP. XUNTA DE 

GALICIA. 

❑ CAPACITACIÓN NO USO DOS DESFIBRILADORES (DESA). O DÍA 11 DE 

OUTUBRO DE 2024. Nº DE HORAS: 5. CONCELLO DE SANTIAGO DE 

COMPOSTELA. 

❑ SIMPLIFICACIÓN E MELLORA NA TRAMITACIÓN DE EXPEDIENTES 

ADMINISTRATIVOS. DO 07 AO 28 DE OUTUBRO DE 2024. Nº DE HORAS: 20. 

CONCELLO DE SANTIAGO DE COMPOSTELA. 

❑ TÉCNICAS PARA A ELABORACIÓN DE PREGOS DE CONTRATACIÓN. DO 12 

AO 29 DE NOVEMBRO DE 2024. Nº DE HORAS: 20. CONCELLO DE 

SANTIAGO DE COMPOSTELA. 

ASESORA XURÍDICA. MÁRÍA JESÚS TABOADA PÉREZ. 

 

❑ VIOLENCIA DE XÉNERO. DO 22 DE FEBREIRO AO 01 DE ABRIL DE 

2024. Nº DE HORAS: 50. CONCELLO DE SANTIAGO DE 

COMPOSTELA.  

❑ ATENCIÓN XURÍDICA ÁS MULLERES VÍTIMAS DE VIOLENCIA DE 

XÉNERO. DO 23 DE ABRIL AO 16 DE MAIO DE 2024. Nº DE HORAS: 

20. CONSELLERÍA DE POLÍTICA SOCIAL E IGUALDADE-EGAP. 

XUNTA DE GALICIA. 

❑ INTERVENCIÓN DOS SERVIZOS SOCIAIS CON MENORES EN 

SITUACIÓN DE RISCO SOCIAL. DO 11 DE ABRIL AO 02 DE MAIO DE 

2024. Nº DE HORAS: 20. CONCELLO DE SANTIAGO DE 

COMPOSTELA. 

❑ SENSIBILIZACIÓN E PREVENCIÓN DA VIOLENCIA DE XÉNERO. DO 

27 DE MAIO AO 17 DE XUÑO DE 2024. Nº DE HORAS: 20. EGAP. 

XUNTA DE GALICIA. 

❑ IDENTIFICACIÓN DAS VÍTIMAS DE TRATA CON FINS DE 

EXPLOTACIÓN SEXUAL E INTERVENCIÓN CON PERSOAS EN 

SITUACIÓN DE PROSTITUCIÓN. DO 25 DE NOVEMBRO AO 12 DE 

DECEMBRO DE 2024. Nº DE HORAS: 20. CONSELLERÍA DE POLÍTICA 

SOCIAL E IGUALDADE-EGAP. XUNTA DE GALICIA. 

ASESORA XURÍDICA. SILVIA MARIÑO LAIÑO. 

 

❑ AUTOCOIDADO. O 3 DE DECEMBRO DE 2024. Nº DE HORAS: 5. 

CONSELLERÍA DE POLÍTICA SOCIAL E IGUALDADE-EGAP. XUNTA 

DE GALICIA. 

❑ REVISIÓN DOS ACTOS EN VÍA ADMINISTRATIVA. DO 4 AO 22 DE 

NOVEMBRO DE 2024. Nº DE HORAS: 25. EGAP. 

❑ EXCEL 2021 BÁSICO. DO 15 DE OUTUBRO AO 15 DE NOVEMBRO DE 

2024. Nº DE HORAS: 40. CONCELLO DE  SANTIAGO. 

❑ TÉCNICAS PARA A ELABORACIÓN DE PREGOS DE CONTRATACIÓN. 

DO 12 AO 29 DE NOVEMBRO DE 2024. Nº DE HORAS: 20. CONCELLO 

DE SANTIAGO. 

 

 

PSICÓLOGA. 

 

❑ ATENCIÓN A PERSOAS LGBTIQ+ EN SERVIZOS DE INFORMACIÓN 

ESPECIALIZADOS. DO 16 AO 30 DE SETEMBRO DE 2024. Nº DE 

HORAS: 12. CONSELLERÍA DE POLÍTICA SOCIAL E IGUALDADE-

EGAP. XUNTA DE GALICIA. 

❑ A ATENCIÓN PSICOLÓXICA DAS MULLERES VÍTIMAS DE VIOLENCIA 

DE XÉNERO: NOVOS RETOS. DO 15 DE OUTUBRO AO 05 DE 

NOVEMBRO DE 2024. Nº DE HORAS: 20. CONSELLERÍA DE POLÍTICA 

SOCIAL E IGUALDADE-EGAP. XUNTA DE GALICIA. 

❑ IDENTIFICACIÓN DAS VÍTIMAS DE TRATA CON FINS DE 

EXPLOTACIÓN SEXUAL E INTERVENCIÓN CON PERSOAS EN 

SITUACIÓN DE PROSTITUCIÓN. DO 25 DE NOVEMBRO AO 12 DE 

DECEMBRO DE 2024. Nº DE HORAS: 20. CONSELLERÍA DE POLÍTICA 

SOCIAL E IGUALDADE-EGAP. XUNTA DE GALICIA. 

❑ AUTOCOIDADO. O 3 DE DECEMBRO DE 2024. Nº DE HORAS: 5. 

CONSELLERÍA DE POLÍTICA SOCIAL E IGUALDADE-EGAP. XUNTA 

DE GALICIA. 

 

 

TRABALLADORA SOCIAL. 

 

❑ EXCEL 2021 BÁSICO. DO 12 DE XANEIRO AO 31 DE MARZO DO 

2024. Nº DE HORAS:30. CONCELLO DE SANTIAGO DE 

COMPOSTELA. 

❑ FRANCÉS. NIVEL A1. DO 17 DE XANEIRO AO 17 DE ABRIL DO 2024. 

Nº DE HORAS:40. CONCELLO DE SANTIAGO DE COMPOSTELA. 

❑ AXUDAS ECONÓMICAS EN MATERIA DE VIOLENCIA DE XÉNERO. 

CONSELLERÍA DE POLÍTICA SOCIAL E IGUALDADE: IGUALDADE-

EGAP. DO 20 DE XUÑO AO 09 DE XULLO DE 2024. Nº DE HORAS: 

15. CONSELLERÍA DE POLÍTICA SOCIAL E IGUALDADE-EGAP. 

XUNTA DE GALICIA. 

❑ ATENCIÓN A PERSOAS LGBTIQ+ EN SERVIZOS DE INFORMACIÓN 

ESPECIALIZADOS. DO 16 AO 30 DE SETEMBRO DE 2024. Nº DE 

HORAS: 12. CONSELLERÍA DE POLÍTICA SOCIAL E IGUALDADE-

EGAP. XUNTA DE GALICIA. 

❑ IDENTIFICACIÓN DAS VÍTIMAS DE TRATA CON FINS DE 

EXPLOTACIÓN SEXUAL E INTERVENCIÓN CON PERSOAS EN 

SITUACIÓN DE PROSTITUCIÓN. DO 25 DE NOVEMBRO AO 12 DE 

DECEMBRO DE 2024. Nº DE HORAS: 20. CONSELLERÍA DE 

POLÍTICA SOCIAL E IGUALDADE. XUNTA DE GALICIA.  

❑ AUTOCOIDADO. O 3 DE DECEMBRO DE 2024. Nº DE HORAS: 5. 

CONSELLERÍA DE POLÍTICA SOCIAL E IGUALDADE-EGAP. XUNTA 

DE GALICIA. 

8. ANEXOS. 

 

ACHÉGASE DOSIER DE PRENSA E TODO O MATERIAL 

EMPREGADO PARA A DIVULGACIÓN E REALIZACIÓN DAS 

ACTIVIDADES ORGANIZADAS POLO CIM DE SANTIAGO DE 

COMPOSTELA DEPENDENTE DE ALCALDÍA. 

  

 

 

 

 

 

 

 

 

 

 

 

 

 

 


